Ա Մ Փ Ո Փ Ա Թ Ե Ր Թ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	18.05.2026թ.

	
	01/9-2/12718-2026

	1. ՀՀ Կառավարության 04.12.2025թ. N 1761-Ն որոշման 38-րդ կետի 7-րդ ենթակետի համաձայն՝ ներքին և արտաքին վերաբաշխումներ չեն կարող իրականացվել, եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում (սույն պահանջները չեն տարածվում պահանջարկով մղվող միջոցառումների գծով բյուջետային տարվա ընթացքում ձևավորված պարտավորությունների ֆինանսավորման, պետական բյուջեով սահմանված արդյունքային ցուցանիշների ապահովման, պահուստային ֆոնդի համալրման նպատակով իրականացվող, ինչպես նաև միջեռամսյակային վերաբաշխումների վրա): Այդ կապակցությամբ հարկ է նշել, որ չնայած ՀՀ 2026թ. պետական բյուջեի մասին օրենքի լրացուցիչ ծախսերի առաջնահերթությունների N 6 հավելվածում «ՀՀ պետական եկամուտների կոմիտեի շենքային պայմանների բարելավում» միջոցառման գծով նախատեսվել է 259.0 մլն դրամ, այդուհանդերձ Նախագծով «1023» ծրագրի «31003» միջոցառման գծով պահանջվող ֆինանսական միջոցներն ըստ ուղղությունների ներառված չեն վերոնշյալ առաջնահերթություններում (առաջնահերթությունների հավելվածում ներառված միջոցառումներն ըստ ուղղությունների ՊԵԿ-ի կողմից ներկայացվել են 2026թ. բյուջետային գործընթացի շրջանակներում):
	Ընդունվել է
[bookmark: _GoBack]Նախագծում կատարվել են համապատասխան փոփոխությունները:

	2. Նախագծի ընդունումը հիմնավորող փաստաթղթի 2.10, 2.11, 2.12 և 2.13 կետերի համաձայն՝ նախատեսվում է ֆինանսական միջոցների հատկացումներ թվով 4 օբյեկտների («Մարգարա» անցակետ, Պետական եկամուտների կոմիտեի Սասունցի Դավթի 87ա, Արարատյան 90, Իսակովի պողոտայի 10 հասցեներ) ինչպես շինմոնտաժային աշխատանքների, այնպես էլ այդ աշխատանքների կատարման համար հիմք հանդիսացող նախագծանախահաշվային փաստաթղթերի մշակման ծառայությունների ձեռքբերման համար:
        Այս կապակցությամբ հայտնում ենք, որ Գնումների մասին օրենքի 15-րդ հոդվածի 4-րդ մասի համաձայն՝ շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա: Առանց նախագծային փաստաթղթերի առկայության շինարարական աշխատանքների գնման համար ֆինանսական միջոցներ նախատեսվել չեն կարող: Դրանով պայմանավորված՝ առաջարկում ենք Նախագծից հանել շինարարական աշխատանքների համար նախատեսված ֆինանսական հատկացումները և դրանց մասով շրջանառել նոր նախագիծ նախագծային փաստաթղթերի ձեռք բերումից հետո:
	Ընդունվել է ի գիտություն
Գործող կարգավորումների համաձայն՝ նշված աշխատաքների իրականացման համար փորձաքննություն անցած նախագծային փաստաթղթեր չեն պահանջվում։

	3. Նախագծի հավելված 8-ի գնումների պլանում ներառված ԳՄԱ կոդերով՝
- 30211290-501 «համակարգչային պլանշետ», 42121150-501 «պոմպեր», 42121150-502 «պոմպեր», 71241200-501 «նախագծերի պատրաստում, ծախսերի գնահատում», 71241200-502 «նախագծերի պատրաստում, ծախսերի գնահատում», 71241200-503 «նախագծերի պատրաստում, ծախսերի գնահատում» և 71241200-504 «նախագծերի պատրաստում, ծախսերի գնահատում», 45221142-501 «ընդհանուր շինարարական աշխատանքներ», 45221142-502 «ընդհանուր շինարարական աշխատանքներ», 45221142-503 «ընդհանուր շինարարական աշխատանքներ» և 45451700-501 «վերակառուցման  աշխատանքներ» գնման առարկաների տողերով նախատեսվում է ֆինանսական միջոցների հատկացումներ, այնինչ վերոնշյալ գնման առարկաները բացակայում են ՀՀ պետական եկամուտների կոմիտեի 2026թ. գնումների պլանում, ինչով պայմանավորված՝ հայտնում ենք, որ եթե գնման առարկաների ձեռքբերումը չի նախատեսվում իրականացնել «Գնումների մասին» օրենքի 15-րդ հոդվածի 6-րդ մասի հիմքով, ապա բացակայում է գնման առարկաների ԳՄԱ կոդերի հերթական համարակալման անհրաժեշտությունը,
- գնման առարկաների մասով (բացառությամբ՝ 30211220-503, 64211280-502, 30239170-501, 30232130-504, 34721490-503, 34721490-504, 32321120-502, 30232231-506 և 39713432-501 ԳՄԱ կոդով գնման առարկաների) դիրքորոշում կարող ենք հայտնել  դրանց ձեռքբերման նպատակով «Գնումների մասին» օրենքի 15-րդ հոդվածի 6-րդ մասի հիմքով կազմակերպված ընթացակարգերի կամ դրանց արդյունքում կնքված պայմանագրերի մասին տեղեկատվությունը Նախագծի ընդունումը հիմնավորող փաստաթղթում բացահայտելու պարագայում:
- առաջարկում ենք 38651200-501, 38651200-501, 32351120-501 և 32351120-502 գնման առարկաների տողերի «Քանակը» սյունակներում նշված «2», «1», «2» և «1» թվերը համապատասխանաբար փոխարինել «1», «2», «1» և «2» թվերով:
- 64211280-502 «IP հեռախոս», 30234500-501 «ֆլեշ հիշողություն-1», 30232231-501 «կոշտ սկավառակների դրայվերներ-1», 30232231-502 «կոշտ սկավառակների դրայվերներ-2» և 30232231-505 «կոշտ սկավառակների դրայվերներ-3» գնման առարկաների անվանումներն անհրաժեշտ է համապատասխանեցնել ՀՀ կառավարության 13.04.2017թ. N 390-Ն որոշման 4-րդ հավելվածի 3-րդ կետով սահմանված և գնումների պաշտոնական տեղեկագրում հրապարակված գնումների միասնական անվանացանկի անվանումներին:
	






Ընդունվել է 
Նախագծում կատարվել են համապատասխան փոփոխությունները:















Ընդունվել է:
Նախագծի հիմնավորման մեջ ներկայացվել են համապատասխան պարզաբանումներ:







Ընդունվել է:
Նախագծում կատարվել են համապատասխան փոփոխությունները:



Ընդունվել է:
Նախագծում կատարվել են համապատասխան փոփոխությունները:

	4. Նկատի ունենալով, որ էլեկտրոնային գնումների համակարգում առկա տեղեկատվության համաձայան՝ ՊԵԿ-ԷԱՃԱՊՁԲ-26/05-1 ծածկագրով պայմանագիրը կնքվել է 05.03.2026թ.՝ անհրաժեշտ է նախագծի ընդունումը հիմնավորող փաստաթղթի 2.1 կետում նշված «մարտի 3-ին» բառերը փոխարինել «մարտի 5-ին» բառերով:
	Ընդունվել է:
Նախագծի հիմնավորման մեջ կատարվել է համապատասխան փոփոխությունը:

	5. Նախագծի հավելվածներում 1023 ծրագրի «31001 ՀՀ պետական եկամուտների կոմիտեի տեխնիկական հագեցվածության բարելավում» միջոցառման «Վարչական սարքավորումներ» հոդվածով կատարվող գումարների ավելացումն անհրաժեշտ է կատարել ըստ եռամսյակային համամասնությունների աճողականության սկզբունքի պահպանման՝ խախտված է ինն ամիս- տարի աճողականությունը:
	Ընդունվել է:
Նախագծում կատարվել են համապատասխան փոփոխությունները:





